
				এই পাতাটির মুদ্রণ সংশোধন করা প্রয়োজন। 
ט\ צ
রবীন্দ্র-রচনাবলী
ভালে ভালে দেখা দিয়েছে
কচি পাতার রোমাঞ্চ ; এখন প্রৌঢ় বসস্তের পারের খেয়া
চৈত্রমাসের মধ্যম্রোতে ।
মধ্যাহ্নের তপ্ত হাওয়ায়
গাছে গাছে দোলাদুলি ; উড়তি ধুলোয় আকাশের নীলিমাতে
ধূসরের আভাস,
নানা পাখির কলকাকলিতে
বাতাসে আঁকছে শব্দের অস্ফুট আলপনা ।
এই নিত্য-বহমান অনিত্যের স্রোতে
আত্মবিস্মৃত চলতি প্রাণের হিল্লোল ;
তার কাপনে আমার মন ঝলমল করছে
কৃষ্ণচুড়ার পাতার মতো । অঞ্জলি ভরে এই তো পাচ্ছি
সদ্য মুহূর্তের দান, এর সত্যে নেই কোনো সংশয়, কোনো বিরোধ ।
যখন কোনোদিন গান করেছি রচনা, 曹 সেও তো আপন অস্তরে
এইরকম পাতার হিল্লোল,
হাওয়ার চাঞ্চল্য, রৌদ্রের ঝলক,
প্রকাশের হর্যবেদন । সেও তো এসেছে বিনা নামের অতিথি,
গর-ঠিকানার পথিক । তার যেটুকু সত্য
তা সেই মুহূর্তেই পূর্ণ হয়েছে, তার বেশি আর বাড়বে না একটুও,
নামের পিঠে চড়ে ।

